
IL DIALETTO DI MAURO MARCHESOTTI

Temp de pandemia
Custrett in cà da teribil imprevista pandemia,
me sun rifugià in dul mund du la mè fantasia.
Sun turnà indrè in ‘na meravigliosa storia:
i viagg par l’Italia archivià in du la memoria.

Prima fermada a Venezia, tera galegiant
sü un màar infinì che ‘l sfiora l’urizùunt .
Camp, campiei, canàal, call, punt e gèes,
splendòor deburdant de là de ogni atèes.

E pöö Pisa cun la magica tòor pendent
e Firenze, cui sò infinì tesòor e i sò incant
e pöö Civita de Bagnoregio suspesa in aria,
isula tra calanch d’una beleza straurdinaria.

E Roma, cunt i famòos funtan gurghegiant,
cui munument carich de storia e de tesòor,
e ul cupulùun che domina da l’alt i cuntinent
e ul culunàa che string tra i brasch tüta la gent.

E pöö Matera cui sò antich sass incastunà
e ‘n presepi senza temp che te restet amirà.
Castel dul Munt, magica curona, e un cesell,
i mila trülli bianch e luminòos de Alberobell.

Ma in dul cöor, gh’è semper ul nost Milàan,
i capolavòor preziòos de Brera e all’Ambrusiana,
i favulòos musei du l’impunent e celebrà Castell
e Porta Nova cul giardin verticàal, un ver giuiell!

La nova Darsena e i antigh e frequentàa navili,
ul Domm, i sò vedrà e i sò cent güli ‘me fiöö .
A la fìin ho pregà che da l’alt la nosta Madunina
le pudess dàa giò un’ugiada pietosa a la Bagina.

Angela Reggiori, Venezia, acquaforte.

